
క. ఆరాజీవభవుం డతి, దారుణ మగుతపము చేసి తద్దయుఁ బ్రబలుం

     డై రచియింపఁ దొడంగె న, పారభువనసంచయప్రపంచము లోలిన్.152

వ. అందుఁ దొలుత యోగసాంఖ్యంబులం దదాచార్యులను సృజియించి మహా

     వ్యాహృతిత్రయంబున లోకత్రయంబు ను త్పాదించి నిజశరీరార్ధంబున నఖలవాఙ్మ

     యమూర్తి యగు సుందరిఁ గలిగించి తదీయసంగతి ననేకకాలం బభిరతుం డై

     సావిత్రింగని యాయమ సవిత్రిగా నఖిలనిగమంబులు నిర్మించి ధర్మునిం బుట్టించి

     వరుస దక్షమరీచ్య త్రిపులస్త్యపులహక్రతువులను గౌతమాంగిరోభృగువసిష్ఠ

     దక్షమనువులను జనితులం జేసి వారివలన నాదిత్యరుద్రవసువిశ్వమరుత్సా

     ధ్యప్రభృతిదేవగణంబులను దైత్యదానవనివహంబులను యక్షరాక్షసగంధర్వాది

     దేవయోనులను విహంగభుజంగమనుష్యమృగపశుపర్వతమహిరుహగుల్మలతా

     తృణసముదయంబులనుం గల్పించె నిది యంతయుఁ బౌష్కరసర్గం బనం బరఁగు

     నిట్టిసంసరణంబునందు.
153

సీ. వినుము గురూపాస్తి యొనరించి శ్రుతమున యంతంబు గని గృహస్థాశ్రమమున

     నావృత్తయజ్ఞులై యలమి తపంబునఁ బండిన కర్మముల్ బాఱవైచి

     యాత్మసంప్రీతికి నలవడ్డకృతబుద్ధు లిపుడు గీర్తించిన యీప్రపంచ

     మింతయు వెలిఁజూడ కంతరంగమునన కని నిరంతరయుక్తి గారవమున

తే. విఘ్నములఁ ద్రోచి యపసర్గవితతమూర్తు, లై నసిద్ధులఁ దవులక యవుల నిగిడి

     పొందుదురు నిత్యనిర్వాణభూరిచిత్సు, ఖాద్వయానందనారాయణాఖ్యపదము.
154

వ. పౌష్కరప్రాదుర్భావం బెఱింగించితి నింక నాదివరాహదేహుం డైన దేవదేవు

     చరితంబు వివరించెద.
155

మ. పరమం బెల్లపురాణజాతములకున్ బ్రహ్మోక్త మత్యుత్తమం

     బరు దామ్నాయసమంబు నాస్తికుల కీనర్హంబు గా దిమ్మహో

     వరవిజ్ఞానము సాంఖ్యయోగసకలార్థజ్ఞానతుల్యంబు భూ

     వర నీ వర్హుఁడ వాత్మలో నిలుపు మవ్యాపన్నవృత్తోన్నతిన్.
156

వ. శుచియును సమాహితంబును నగు చిత్తంబు శ్రవణేంద్రియాయత్తంబు గావించి

     యాకర్ణింపుము చతుర్యుగసహస్రపరిమితం బయిన వారిరుహాసనువాసరంబు

     కడపటం బరమేశ్వరుండు వైశ్వానరూపంబున నుండి ప్రేరితుం డై దేవాసుర

     మానుషం బగుచరాచరప్రపంచంబు నెరియింపం దొడంగునప్పుడు దయాళుం

     డగుధాత యంతయుం గనుంగొని.
157

ఉ. అందఱఁ గొంచుఁ జంచదితిహాసపురాణసమన్వితాఖిల

     చ్ఛందములుం దనుం బొదువ సమ్మతిఁ బోయి పురాణుఁ బుణ్యు న

"https://te.wikisource.org/w/index.php?title=పుట:హరివంశము.pdf/527&oldid=375529" నుండి వెలికితీశారు

		 ఈ పేజీలో చివరి మార్పు 24 డిసెంబరు 2021న 04:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







